
	Rekomandime për veprim në rast të ndotjes së ajrit ambiental

	Çfarë është ndotja e ajrit dhe pse është e dëmshme?
	Ajri që thithim ndonjëherë mund të ndotet nga përqendrime të larta të grimcave që janë shumë të vogla për t'u parë me sy të lirë. Kur thithim këto grimca, ato mund të arrijnë thellë në mushkëri, të kalojnë në qarkullimin e gjakut dhe të transmetohen përmes të gjitha indeve dhe organeve të trupit tonë. Ndotja e ajrit me këto grimca është rreziku më i madh mjedisor dhe shëndetësor për fëmijët në vendin tonë.

	Si e matim cilësinë e ajrit?
Ministria e Mjedisit Jetësor dhe Planifikimit Hapësinor ka vendosur 22 stacione matëse në të gjithë vendin që i përmbahen standardeve të rrepta për vendndodhjen, saktësinë dhe mirëmbajtjen. Këto stacione mirëmbahen dhe kalibrohen rregullisht për të siguruar të dhëna të sakta dhe të besueshme. Të dhënat nga stacionet matëse janë të disponueshme në ueb-faqen e Ministrisë: https://air.moepp.gov.mk/ 

	Këto rekomandime kanë për qëllim të ndihmojnë shkollat me procedura për të mbrojtur fëmijët (si një kategori e prekshme) dhe të rriturit nga ajri i ndotur i mjedisit – por shkollat duhet të eksplorojnë masa shtesë dhe të përdorin arsyetimin e tyre në situata pasigurie. Ndonjëherë ndotja e ajrit mund të ndodhë papritmas (si në rastin e një zjarri ose aktiviteteve intensive të ndërtimit në afërsi) dhe të dhënat e stacionit të matjes mund të vonohen ose të mos jenë fare të disponueshme. Në raste të tilla, shkollat duhet të jenë proaktive, të shmangin ose të zvogëlojnë ekspozimin ndaj ndotjes dhe të marrin masa mbrojtëse.

	Mirë
(PM2.5 0-5; PM10 0-15)
	E pranueshme
(PM2.5 6-15; PM10 16-45)
	Mesatar
(PM2.5 16-50; PM10 46-120)
	Keq
(PM2.5 51-90; PM10 121-195)
	Shumë keq
(PM2.5 91-140; PM10 196-270)
	Jashtëzakonisht keq
(PM2.5 >140; PM10 >270)

	Cilësia e ajrit është e mirë.

Një ditë e shkëlqyer për aktivitete në natyrë, sport, lojë, rekreacion.
Mund të përdoret ventilimi natyror nëpër klasa dhe rekomandohet që dritaret të hapen më shpesh.

	Cilësia e ajrit është e pranueshme për aktivitetet në natyrë.

Identifikoni dhe monitoroni nxënësit me sëmundje të frymëmarrjes të konfirmuara nga ana mjekësore ose sëmundje të tjera kronike (astma, bronkiti, sëmundjet e zemrës), të cilat mund të përkeqësohen nga ndotja e ajrit. Kontrolloni nëse këta nxënës kanë terapinë e duhur në dispozicion (p.sh. inhalatorët nëse përshkruhen nga mjeku).

Ajrosni shpesh hapësirat – veçanërisht gjatë pushimit të madh.
	Aktivitete të shkurtra në natyrë (me intensitet të ulët), si një pushim i madh, ende mund të realizohen.

Shmangni aktivitetet intensive për nxënësit me sëmundje respiratore ose sëmundje të tjera kronike (astma, bronkiti, sëmundjet e zemrës) dhe monitoroni simptomat. Informoni prindërit nëse simptomat përkeqësohen.

Pastruesit e ajrit (nëse ka) duhet të jenë në funksion të paktën një orë para fillimit të mësimit.
	Shmangni aktivitetet në natyrë (edukatë fizike, sport, vrapim, lojë në oborrin e shkollës).
Aktivitetet duhet të zhvillohen hapsirë të mbyllur ndërsa aktivitetet e gjata ose intensive fizike duhet të prolongohen.

Monitoroni të gjithë nxënësit për simptomat që lidhen me ndotjen e ajrit, të tilla si dhimbje koke, vështirësi në frymëmarrje, kollitje, të përziera; dhe acarim të syve, hundës, fytit.

Pastruesit e ajrit duhet të funksionojnë me intensitet të lartë.
	Të gjitha aktivitetet në ambient të hapur të zhvendosen brenda ose të anulohen.
Shmangni ushtrimet fizike gjatë orëve të edukatës fizike dhe aktiviteteve të ngjashme.

Mbyllni të gjitha dyert dhe dritaret e jashtme të shkollës dhe hapni dyert e brendshme – p.sh. dyert e klasës që çojnë në korridoret e brendshme. 

Informoni prindërit për kushtet në të cilat do të zhvillohen orët dhe aktivitetet. Pastruesit e ajrit duhet të funksionojnë me intensitet të lartë.
	Të gjitha aktivitetet që janë fizikisht intensive ose në hapsira të jashtme anulohen.

Mbyllni të gjitha dyert dhe dritaret e jashtme të shkollës dhe hapni dyert e brendshme – p.sh. dyert e klasës që çojnë në korridoret e brendshme. 

Ndiqni udhëzimet e Qeverisë dhe MASh-it dhe informoni prindërit për kushtet në të cilat do të realizohen orët dhe aktivitetet.

[bookmark: _GoBack]Pastruesit e ajrit duhet të funksionojnë me intensitet maksimal.

